
					இப்பக்கம் மெய்ப்பு பார்க்கப்படவில்லை
90 திருப்புல்லாணி யமக வந்தாதி
இ-ள் : கான் அமர் உந்தின துரடணன் வீடச் செய் காகுத்தனும்-காட்டிலே போரெழச்செய்த துரஷணனை உயிர் போகச் செய்த ககுத்தகுலத்தவனும்; கானம் மருந்தின் அருந்தக்குழல் இசை கண்ணனும் ஆய்-இசையை அமிழ்தம் போலப் பருகும் வண்ணம் வேய்ங்குழலை இசைத்த கண்ண பிரானும் ஆகி; கால் நமரும் தினம் எத்ததிருவடிகளை நம்மவரும் நாளுந் துதிக்குமாறு (அங்ங்னம் துதித்தவர்க்கு) பவக்கரை கண்டு உய்க்க - பிறவிக் கடற்குக் கரைகண்டு கொண்டு செலுத்தற்கு; மீகான் அமரும் - மரக்கலம் ஒட்ட வல்ல தலைவன் விரும்பி யுறைகின்றான். தின வால் தொழும் புல்லைக் கடற் புலத்தே - திருப்புல்லாணியாகிய கடனிலத்தே தொழ வேண்டுமென்று தினவினால் தொழுவீராக எ-று.
காகுத்தனாய்ச் செய்தது வன்மைக்கும் கண்ணனாய் இசைத்தது மென்மைக்கும் காட்டிற்று அடைந்தார்க்கின் பளித்து விரோதிபரிகாரஞ் செய்யவல்லவனாய் புல்லைக் கடற்புலத்து பவக்கரைகண்டு உய்க்க மீகான் அமரும்: தின வாற் றொழும் என்க. மீகான் - வங்கம் ஒட்டுபவன். நமரும் என்புழி உம்மை இழிவுகுறித்தது. மீகான் தன் தொழிற்கேற்கக் கடற் புலத்து அமரும் என்று கூறியது காண்க.
82. புலவா தவணிவ னென்றுசொல்
வீர்க்குப் புகல்வலென்னைப்
புலவா தவணி மணாளன்
பிதாவெனப் போய்த்தொழும்வி
புலவாத வணிடை மேவி
யெலாமும் புகுந்தொளித்தான்
புலவாதவ நிரையாய் மேயும்
புல்லை பொலிங் துளனே.
இ-ள்: புலம் வாது அவன் இவன் என்று சொல்வீர்க்குஅக்கடவுள் இவ்வுயிர் என்று ஞானவாதம் புரிவீர்க்கு,

		 இப்பக்கம் கடைசியாக 9 ஆகத்து 2018, 21:37 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

